
Ineqarnermut, Attaveqarnermut Angallannermullu Naalakkersuisoq
Medlem af Naalakkersuisut for Boliger, Infrastruktur og Trafik

Naalakkersuisut Siulittaasuata tullia

Viceformand af Naalakkersuisut

Malik Berthelsen, Inatsisartuni ilaasortaq, Siumut
/-Maani
 
 

Sisimiuni immikkut ittumik akuersisoqarnissaa pillugu § 37, imm. 2 naapertorlugu 
apeqqummut akissut

Asasara Malik Berthelsen

Apeqqutitit pillugit qujanaq, taakkulu imatut nipeqarput:

”1.  Sisimiuni  erngup  nukissiorfiup  atuutilersinneqannginnerani  Nukissiorfimmiit 
Naalakkersuisunut  qinnutigineqarnikuua  kallerup  inneranut  aki  qaffannginnissaanut  immikkut 
akuersisoqarnissaanik?

 2. Sisimiormiunut erngup nukissiuteqalerneratigut akitigut qaffaasoqannginnissaa anguniarlugu 
Naalakkersuisut suna sulissutigisimavaat?”

Apeqqut 1 pillugu.
Sisimiuni erngup nukinganik innaallagissiorfiup atorneqalinnginnerani innaallagissamut 
akit  pillugit  Nukissiorfinniit  immikkut  ittumik  akuerineqarnissamik  qinnuteqaammik 
tunniussaqartoqarsimanngilaq.

2011-mi juulimi uuliamut akit qaffannerinut atatillugu Nukissiorfiit innaallagissamut akinik 
qaffaanissamik  qinnuteqaammik  tunniussaqarput.  Taassuma  saniatigut  qinnuteqaat 
Sisimiuni  innaallagissamut  akit  pillugit  immikkut  ittumik  akuerineqarnissamik 
qinnuteqaammik  ilaqarpoq.  Immikkut  ittumik akuerineqarnissamik  qinnuteqaat  taanna 
akuerineqanngilaq.

Akit  ilusiligaanerani  maannakkut  atuuttumi  naatsorsueriaatsimi,  illoqarfinnut 
nunaqarfinnullu  uuttuummut  ataatsimut  akigititaasut  aalajangerneqartarnerinut 
atorneqartumi  immikkut  ittumik  akuersinissamut  periarfissaqartitsisoqannginnera 
pissutigalugu immikkut ittumik akuerineqarnissamik qinnuteqaat itigartinneqarpoq. Akit 
ilusiligaanerat  atuuttoq  (assigiimmik  akeqarunnaarsitsineq)  Inatsisartunit 
akuerineqarsimavoq.  Immikkut  ittumik  akuersissuteqartoqassappat,  malittarisassat 
tunngaviusut,  akit  qanoq  aalajangersarneqarnissaannik  aalajangersaaffiusut 
saneqqunneqarnissaannik  siunertaqarfiusumik  Aningaasanut  Inatsimmut  ilassutitut 
aningaasaliissutissanik suliaqartoqartariaqartussaavoq.

Aammalu  immikkut  ittumik  akuersissuteqarneq  assigiinngisitsinermik 
kinguneqartussaavoq,  taamaaliornikkut  Sisimiut  illoqarfinnit  nunaqarfinnillu  allanit, 
akiviusut  Naalakkersuisut  akit  qaffasinnerpaaffissaattut  aalajangersagaannit 

qaffasinnerusumik  inissisimaffigisaannit,  taamaattumillu  innuttaasut  akit 
qaffasinnerpaaffiinik akiliisinneqartarfiinit, allaanerusumik pineqarsimassagaluarpoq.

Apeqqut 2 pillugu. 
Naalakkersuisut  Nukissiorfiit  suleqatigalugit  ingerlatsinerup  ataatsimut  isigalugu 
pitsanngorsarneqarnissaa  pilersuinermilu  aningaasartuutit  ikilisarneqarnissaat 
suliniuteqarfigaat.  Sisimiuni  illoqarfiup  maannakkut  erngup  nukinganik 
innaallagissiorfimmit  innaallagissamik  pilersorneqalernerata  kingunerisaanik 
pisariillisaanermi pissarsiassat il.il. immikkut  ittumik aallunneqarput.

Neriuppunga akissuteqaatiga naammagisimassagit.

Inussiarnersumik inuulluaqqusillunga

Jens B. Frederiksen


